Образец бр.1

 План за спроведување

на проценка на влијание на регулативата

	Наслов на предлог законот:
	Закон за идентификација и регистрација на животните

	Министерство:
	Министерство за земјоделство, шумарство и водостопанство

	Лице за контакт/одговорно лице:
	Дејан Рунтевски директор на Агенцијата за храна и ветеринсрство 

	Очекуван датум за усвојување на предлог законот:
	/

	Поврзаност со ЕУ директиви
	32000R1760, 32004R0021, 31998R0494, 32003R1082, 32004R0911, 32006R1505, 32008L0071


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  

Со донесување на Законот за безбедност на храната се формира Агенција за храна и ветеринарство во која се инкорпорираат постојните: Управа за ветеринарство, како орган во состав на Министерството за земјоделство, шумарство и водостопанство и Дирекцијата за храна како орган во состав на Министерството за здравство. Со новиот Закон за безбедност на храна, новоформираната Агенцијата е правен наследник на Управата за ветеринарство со што ги превзема и надлежностите за спроведување на Законот за идентификација и регистрација на животните, а Управата за ветеринарство престанува да постои. 

Од друга страна, со Законот за изменување и дополнување на Законот за општата управна постапка („Службен весник на РМ“ бр. 110/08),  се воведува институтот “молчењето е одобрување“ кој институт преставува исклучок а не правило. 

Со новиот Закон за идентификација и регистрација на животните се предвидува либерализација на пазарот, односно овозможување на било кое регистрирано ветеринарно друштво да врши идентификација и регистрација на животните, доколку истата има склучено договор со одгледувачот на животните. На овој начин, оваа услуга од јавен интерес која досега ја вршеа само ветеринарни друштва избрани на тендер, ќе може да ја врши ветеринарно друштво по избор на одгледувачот на животните што ќе овозможи поедноставување во постапката.
Со донесувањето на овој Закон се врши усогласување со Регулативата (ЕЗ) бр. 1760/2000 на Европскиот Парламент и на Советот од 17 јули 2000 година за воспоставување на систем за идентификација и регистрација на говедата и која се однесува на етикетирањето на говедското месо и производите од говедско месо и отповикување на Регулативата на Советот (ЕЗ) бр. 820/97, Директива на Советот 2008/71/ЕЗ од 15 јули 2008 година за идентификација и регистрација на свињи, Регулатива на Комисијата (ЕЗ) бр. 1082/2003 од 23 јуни 2003 година за утврдување на детални правила за спроведување на Регулативата (ЕЗ) бр. 1760/2000 на Европскиот Парламент и на Советот во однос на детални правила за спроведување на Регулативата (ЕЗ) бр. 1760/2000 на Европскиот парламент и на Советот во однос на минималниот степен на контроли што треба да се извршат во рамки на системот за идентификација и регистрација на говеда, Регулатива на Комисијата (ЕЗ) бр. 494/98 од 27 февруари 1998 година во која се наведени детелните правила за споведување на Регулативата на Советот (ЕЗ) бр. 820/97 во однос на примената на минималните административни санкции во рамките на системот за идентификација и регистрација на говедата, Регулатива на Советот (ЕЗ) бр. 21/2004 од 17ти декември 2003 година за воспоставување на систем за идентификација и регистрација на овци и кози и за изменување на Регулативата 1782/2003 и Директивите 92/102 и 64/432, Регулатива на Комисијата (ЕЗ) бр. 911/2004 од 29 април 2004 година за спроведување на Регулатива (ЕЗ) бр. 1760/2000 на Европскиот Парламент и на Советот во однос на ознаки за уво, пасоши и регистри на одгледувалишта и Регулативата на Советот (ЕЗ) бр. 1505/2006 од 11 октомври 2006 кој ја имплементира Регулативата на Советот (ЕЗ) бр.21/2004 во врска со минималното ниво на проверки што треба да се спроведат во однос на обележување и регистрација на овци и кози.

Со оглед на тоа дека се работи за ЕУ легислатива неопходно е нејзино транспонирање во нашиот Закон.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

Опција 1: Недонесување на Закон за идентификација и регистрација на животните.

Опција 2: Донесување на Закон за идентификација и регистрација на животните.

Поради потребата од донесување на нов Закон за идентификација и регистрација на животните Министерството за земјоделство, шумарство и водостопанство ја прифати опцијата 2.

3. Кои се засегнатите страни кои ќе бидат вклучени во процесот на проценка на влијанието на регулативата?

Засегнати страни: 

Правни субјекти и oргани на државната и локалната власт: Секретаријат за законодавство, Министерство за земјоделство, шумарство и Агенцијата за храна и ветеринарство.

Б. Планирање на потребната работа за проценка на влијанието на регулативата
1. Кои информации и податоци се веќе достапни? 

За имплементација на решенијата содржани во Законот ќе се користат податоците од Агенцијата за храна и ветеринарство и други регистри и бази на податоци воспоставени во Министерството за земјоделство, шумарство и водостопанство.

2. Кои дополнителни информации и податоци треба да се соберат? 

Нема потреба од дополнителни информации. 

3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Ќе се спроведе иницијална проценка на влијанието на регулативата.

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Не.

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Декември 2011 година.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Не се планира да вклучување на надворешни консултанти од причини што заинтересирани стани се вклучени во сите фази на изготвување на предлог Законот за идентификација и регистрација на животните.
3. Кога предлог законот и проценката на влијанието на регулативата ќе бидат поднесени до Генералниот секретаријат?

Февруари 2012 година.

Г. Ресурси
1. Kои се планираните човечки и/или финансиски ресурси за спроведување на проценката на влијанието на регулативата и финализирање на предлог законот? 

За спроведување на РИА-та ќе бидат вклучени постојните човечки ресурси во Агенцијата за храна и ветеринарство.
Образец бр. 2

Иницијална проценка на влијание на регулативата
Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Постојните важечки прописи кои ја регулираат идентификацијата и регистрацијата на животните во Република Македонија се пропишани во Закон за идентификација и регистрација на животните (Сл. Весник на РМ бр.69/04 и 81/07). Надлежноста за спроведување на Законот за идентификација и регистрација на животните ја има Министерството за земјоделство, шумарство и водостопанство односно, Управата за ветеринарство како орган во состав.

Со донесување на Законот за безбедност на храната се формира Агенција за храна и ветеринарство во која се инкорпорираат постојните: Управа за ветеринарство, како орган во состав на Министерството за земјоделство, шумарство и водостопанство и Дирекцијата за храна како орган во состав на Министерството за здравство. Со тоа, постоечката институционална поставеност во Република Македонија се реконструира со цел да се обезбеди соодветна поделба на надлежностите, координација на активностите и покривање на целокупниот ланец на безбедност на храна, со што ќе се обезбеди ефикасна имплементација на законските решенија од областа на безбедноста на храната. 

Со новиот Закон за безбедност на храна, новоформираната Агенцијата е правен наследник на Управата за ветеринарство со што ги превзема и надлежностите за спроведување на Законот за идентификација и регистрација на животните, а Управата за ветеринарство престанува да постои. 
Од друга страна, со Законот за изменување и дополнување на Законот за општата управна постапка („Службен весник на РМ“ бр. 110/08),  се воведува институтот “молчењето е одобрување“.
2. Опис на целите што се планираат да се постигнат со решавање на проблемите

Со донесувањето на нов Закон за идентификација и регистрација на животните надлежностите за идентификацијата и регистрацијата на животните преминуваат во надлежност на Агенцијата и се унапредува текстот на законот со потребни законски решенија за усогласување со новиот Закон за безбедност на храна во однос на надлежностите и воспоставувањето на Агенцијата за храна и ветеринарство, Закон за инспекциски надзор и новата казнена политика на Владата на Република Македонија.  
Освен тоа, измените на Законот за идентификација и регистрација на животните предвидуваат либерализација на пазарот, односно овозможување на било кое регистрирано ветеринарно друштво да врши идентификација и регистрација на животните, доколку истата има склучено договор со одгледувачот на животните. На овој начин, оваа услуга од јавен интерес која досега ја вршеа само ветеринарни друштва избрани на тендер, ќе може да ја врши ветеринарно друштво по избор на одгледувачот на животните што ќе овозможи поедноставување во постапката. 

3. Идентификација на можни решенија (опции)

Модел I – Не прави ништо
Модел II – Изготвување на  Закон за идентификација и регистрација на животните.

Поради потребата изготвување на нов Закон за идентификација и регистрација на животните како и потребата за усогласување со Законот за безбедност на храна и Законот за инспекциски надзор, Министерството за земјоделство, шумарство и водостопанство го прифати Моделот II.

Чекор 2: Идентификација на трошоци, придобивки и влијанија на
Предложено решение:
Модел II – Изготвување на Закон за идентификација и регистрација на животните.

Опис:

Со изготвување на Закон за идентификација и регистрација на животните се обезбедува подобра заштита на здравјето на луѓето и животните како и заштита на животната средина. 

1. Трошоци 

Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Со законот се предвидени нови формалности за ветеринарните друштва кои вршат обележување и регистрација на животни, како и за одгледувачите кои самостојно ќе вршат обележување и регистрација на животните на сопственото одгледувалиште.

Со законот се предвидени нови формалности за физичките и правните лица со во однос на обврските на држателите односно сопствениците на кучињата, се водедува електронска база на податоци, надоместок на сопствениците при спроведување на идентификацијата и регистрацијата на кучињата и пасош за движење на кучињата. 

2. Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

ДА: За спроведување на овој закон во првата година потребни се финансиски средства од Буџетот на Република Македонија. Средствата за спроведување на овој закон ќе се обезбедат согласно Програмата за користење на средства за ветеринарно здравство. 
3. Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.

НЕ
4. Дали опцијата ќе предизвика иницијални трошоци за правните или физичките лица? Ако да, образложи ги трошоците.

ДА: Воведување на беза на податоци и обележување и идентификација на животните од видот свињи и кучиња.
5. Дали опцијата ќе предизвика оперативни трошоци за правните или физичките лица. Ако да, образложи ги трошоците.

ДА: Водење на база за податоци, идентификација и регистрација на животните од видот свињи и кучиња и обезбедување на документи за движење на животните. 
6. Придобивки

- Опис и опсег на финансиските придобивки за засегнати страни
Со предложениот закон се постигнува подобрување и унапредување на казнената политика на согласно препораките на Владата на Република Македонија во насока на намалување на висината на глоба која се изрекува за физички или правни лица доколку сторат прекршок согласно одредбите на законот, се воведува единствена вредност на глобата и  постапка на едукација.
· Други нефинансиски придобивки за засегнати страни

Подобра заштита на здравјето на луѓето и животните како и усогласување со Законот за безбедност на храна.

7. Ризици и претпоставки
Со предложениот Закон за идентификација и регистрација на животните се врши усогласување со Законот за безбедност на храна со кој се формира нова организациона структура и поставеност на институционалната структура на органите надлежни за безбедност на храна и ветеринаран политика, се врши усогласување со Законот за инспекциски надзор и се воведува казнената политика на Владата на Република Македонија. 

8. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	 НЕ
	НЕ

	Влијание врз животната средина
	НЕ 
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	ДА
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации

При изготвувањето на Законот за изменување и дополнување на Законот идентификација и регистрација на животните земени се во предвид новата казнена политика на Владата на Република Македонија. 

Резиме на иницијалната

проценка на влијание на регулативата

1. Краток осврт на преферираното решение/опција: 

Основна цел на новиот Закон за идентификација и регистрација на животните е измена во надлежностите согласно Законот за безбедност на храна и формирањето на Агенција за храна и ветеринарство на Република Македонија, која е правен наследник на Управата за ветеринарство и усогласување на надлежностите на Директорот на Агенцијата, усогласување заради воведување на систем за идентификација на животни од видот свињи и кучиња. Текстот на Законот за идентификација и регистрација на животните ги уредува: начелата и постапките за идентификација и регистрација на животните од видот свињи и кучиња, должностите на одгледувачите на животни во поглед на идентификацијата и регистрацијата на животните од видот свињи и сопствениците односно држателите на животни од видот кучиња, начелата и постапките за имплементација на активностите поврзани со идентификацијата и регистрацијата на животните во одгледувалиштата од страна на овластените ветеринарни организации кои имаат склучено договор со одгледувачите на животни, правото на пристап и заштита на податоците од Централната база на податоци, надоместоци и трошоци при спроведување на идентификацијата и регистрацијата на животните од видот свињи и кучиња, мерки, постапка за едукација во случај на утврдени неправилности при вршење на инспекциските контроли и прекршочни одредби кои се спроведуваат во случај на утврдени неправилности и прекршоци во спроведувањето на идентификацијата и регистрацијата на животните на лице место. 

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

Дејан Рунтевски - Директор на Агенцијата за храна и ветеринарство, 

Тони Киранџиски - Раководите на сектор за здравствена заштита и благосостојба на животните,
Светлана Томеска Мицкова - Раководител на одделение за ЕУ легислатива. 

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

· Љупчо Димовски, Министер за земјоделство, шумарство и водостопанство,

· Зоран Коњановски, Заменик Министер за земјоделство, шумарство и водостопанство,

· Дејан Рунтевски, Директор на Агенција за храна и ветеринарство.
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.
	Нема влијание
	врз Буџетот на Република Македонија во висина поголема од 600.000.000 денари.

	2.
	Има влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание
	врз економијата.

	5.
	Нема влијание
	врз животната средина.

	6.
	Нема влијание
	врз социјалната положба на граѓаните.

	7.
	Во текот е постапка за објавување на текстот на предлогот за донесување на закон во Единствениот електронски регистар на прописи.
	НЕ

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10
	Спроведени се меѓуресорски консултации. 
	НЕ

	11
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Љупчо Димовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................

Датум: _____________

